
Nd. 448. Tillaga til þingsályktunar [178. mál]
um innflutning vörubifreiða.

Flm.: Skúli Guðmundsson, Halldór Ásgrímsson.

Neðri deild Alþingis ályktar að skora á ríkisstjórnina að hlutast til um, að nú
þegar verði úthlutað leyfum til innflutnings á eigi færri en 150-200 vörubifreiðum,
og sé það á valdi þeirra, er leyfin fá, að ákveða, hvaða tegundir bifreiða þeir kaupa.

Greinargerð.
Margar umsóknir um leyfi til innflutnings á vörubifreiðum liggja nú fyrir hjá

innflutningsskrifstofunni, en því mun ekki hafa fengizt framgengt, að skrifstofan
mætti úthluta innflutningsleyfum fyrir þeim tækjum.

Þrátt fyrir mikinn bifreiðainnflutning árið sem leið var þá tiltölulega lítið flutt
inn af vörubifreiðum og miklu minna en þörf er fyrir. Margir vörubifreiðaeigendur,
víða um land, þurfa að endurnýja tæki sín, og má i þvi sambandi nefna sem dæmi.
að víða er brýn þörf stærri vörubifreiða en nú eru notaðar við vegagerð og vega-
viðhald.

Þó að bifreiðainnflutningurinn í heild verði minni á þessu ári en 1955, verður
vafalaust eitthvað keypt af bifreiðum til landsins, þar á meðal af vörubifreiðum.
En það er þýðingarmikið fyrir þá, sem væntanlega fá innflutningsleyfi fyrir slikum
bifreiðum, að þeir fái leyfin svo snemma, að þeir geti haft not nýju bifreiðanna
yfir sumarið, þegar þeirra er mest þörf. Til þess að stuðla að því, að svo verði, er
tillaga þessi fram borin.


